
Description automatically generated]
ምዕራፍ 2 ናይ ምርመራ ተሳታፊ ከምኡውን ሕጋዊ ወኪል ፕሮቶኮል
መእተዊን ዕላማን ናይዚ ናይ ምዕራፍ 2 ናይ ምርመራ ተሳታፊ ከምኡውን ሕጋዊ ወኪል ፕሮቶኮል 
1. እዚ ናይ ምዕራፍ 2 ናይ ምርመራ ተሳታፊ ከምኡውን ሕጋዊ ወኪል ፕሮቶኮል (እቲ 'ፕሮቶኮል') ንኹሎም ካልኦት ነቲ መስርሕ መርመራ ዝመርሑ ፕሮቶኮላት ዝግዛእን ምስኦም ብሓባር ክንበብ ዘለዎን እዩ።

2. እዚ ፕሮቶኮል እዚ እቲ ምርመራ ብዛዕባ እቲ ንኣባል ምርመራ ደረጃ ዝምልከት መትከላትን መስርሓትን ከምኡ እውን ምዕራፍ 2ን ንመጻኢ ምዕራፋት ስራሕ ንምዉሳንን ናይቲ መርመራ ዝኽተሎ ኣገባብ ብዝምልከት የቐምጥ። 

3. እቲ ኣብዚ ፕሮቶኮል እዚ ተገሊጹ ዘሎ ኣገባባት ንነፍሲ ወከፍ ክመጽእ ዝኽእል ኵነታት ወይ ድማ ናይ ነፍሲ ወከፍ ናይ መስርሕ/ ኣገባብ ጕዳይ ንምሽፋን ዝዓለመ ኣይኰነን። ​እዚ ድማ ኣብ ፍሉይ ኵነታት፡ ፍትሒን ርትዕነትን ዜድልዮ እንተደኣ ዀይኑ፡ እቲ መርመራ ኻብዚ ፕሮቶኮል እዚ ኺወጽእ ከም ዜድልዮ ድማ ይሕብር።
መመልከቲ ንማዕርግ ኣባልነት ናይ ምርመራ
4. ኣብ ሕጡብ ጽሑፋት 5 ኽሳዕ 17 ናይዚ ፕሮቶኮል እዚ ከም ዝተገለጸ ተሳታፊ ናይቲ መርመራ እንታይ ምዃኑን ከምኡውን እቲ መርመራ ንመመልከቲታት ከም ተሳታፊ ናይቲ መርመራ ኣፍልጦ ንምሃብ ዘድሊ ሕግታት ከምኡ እዉን መስርሓት ዝገልጽ እዩ። 

5. ተሳታፊ ናይቲ መርመራ ዝበሃል ሰብ፡ ትካል ወይ ካልእ ኣካል እዩ፡ ንሱ ድማ እዚ ዝስዕብ ምስ ዝኸዉን እዩ፡

a) እቲ ምርመራ ይምርምሮ ኣብ ዘሎ ጕዳያት ብቐጥታን ርኡይ ኣገዳስነንት ዘለዎ ተራ ዝተጻወተ ወይ ተጻዊቱ ክኸዉን ዝኽእል ኣካል ምስ ዝኸዉን፡ ከምኡ እውን/ ወይ ድማ

b) እቲ መርመራ ይምርምሮ ኣብ ዘሎ ጉዳያት ዓቢ ዘገድሶ ነገር ምስ ዝህሉ፡ ከምኡ እውን/ ወይ ድማ 

c) ኣብ ውጽኢት ናይቲ መርመራ ተገዳስነት ዘለዎ ኮይኑ እዚ ድማ ኣብ እዋን ስራሕ ናይቲ መርመራ ግሉጽ ዝኾነ ወይ ድማ ከቢድ ነቐፌታ ኺግበረሉ ዝኽእልን ብኣቦ መንበር ድማ ከምኡ ኢሉ ምስ ዝምደብን።

6. ተሳታፊ ናይቲ መርመራ ኣብቲ ኣብ ታሕቲ ኣብ ሕጡብ ጽሑፍ 18 ብዝርዝር ከም ዝተገልጸ እተፈረመ ምስጢራዊነት ናይ ምሕላዉ ኣገባብ ኣብ ዝሃለወሉ ኣብቲ መርመራ ዝተወሰኑ መሰላት ክረክብ ይኽእል እዩ። ​እዞም መሰላት እዚኣቶም ድማ ነዞም ዝስዕቡ መሰላት ዘጠቓልሉ እዮም፡

· ኣብቲ መርመራ ኣገዳስቲ ኮይኖም ካብ ዝተረኣዩ ሰነድ/ ንብረት ናይ ምስክር መግለጺታትን ክርእዮ/ክቅበል ይኽእል።

· ናይ ጽሑፍን ናይ ቃልን ናይ መኽፈቲን ናይ መዕጸዉን መግለጺታት ምግባር

· ኣብ ናይ ህዝቢ መጋባእያ ናይቲ ምርመራ ንምስታፍ።

· ኣብ ህዝባዊ መጋባእያታት ብመንገዲ ናይ ምርመራ ኣማኻሪ ናብ መሰኻኽር ዝቐርቡ ናይ ምርመራ መስመራት ወይ ሕቶታት ሓሳብ ምሃብ።[footnoteRef:1] [1:  እቲ ትጽቢት ዝግበረሉ ነገር ድማ መብዛሕትኡ ካብቲ ሕቶታት ብኣማኻሪ ካዉንሰል ናይቲ መርመራ ናብ መሰኻኽር ክቐርብ እዩ።] 


· ኣብ እዋን መጋባእያ ንመሰኻኽር ሕቶታት ንምሕታት ምምልካት።

7. ኣብ እዋን ናይቲ መርመራ ናይ ስራሕ ግዜ ሰነዳት፡ ሓበሬታ፡ ናይ ምስክር መግለጺ ወይ ብቃል ዚወሃብ መርትዖ ንምሃብ ተሳታፊ ናይቲ መርመራ ምዃን ከም ዘየድልየካ ኣስተብህል።

8. ኵሎም ከም ተሳተፍቲ ናይቲ መርመራ ኣፍልጦ ክረኽቡ ዝደልዩ ኣካላት ነዚ ቅጥዒ ተጠቒሞም ናይ ማዕርግ ተሳታፊ ናይ መርመራ ክሓቱ ኣለዎም። ​እቲ መመልከቲ ድማ ብኸምኡ ኣፍልጦ ክወሃቦም ፍቓደኛታት ምዃኖም እውን ከረጋግጽ ኣለዎ። 

9. ኵሎም እቶም ኣብ ማዕርግ ተሳታፊ ናይ ምርመራ ንምዃን ዘመልክቱ ኣብዚ እዋን እዚ ነቲ ኣብቲ መስርሕ ምርመራ ዚርከብ ጠበቓ ብጽሑፍ ማመልከቻ ኺህቡ ይዕደሙ ኣለዉ፡ እዚ ድማ እዚ ኣፍልጦ እዚ ክወሃበካ ዘድልየሉ ዘሎ ምኽንያት ብንጹርን ብሓጺርን ክግለጽ ኣለዎ። ​እቲ ማመልከቻ ክሳብ ዕለት 8 ታሕሳስ 2025 ዓመተ ምህረት ተመሊኦም ክቐርቡ ኣለዎም ነዚ ቅጥዒ ተጠቒምካ ናብዚ ዝስዕብ ብምልኣኽ ድማ ይኸዉን ፡

· ብ ኢሜይል: ናብ Solicitor@Manston.Independent-Inquiry.uk; ወይ ድማ  

· ብ ፖስታ: ናብ The Manston Inquiry, 100 Parliament Street, SW1A 2BQ.

10. እንተ ደኣ ኣሎካ ኮይኑ ድማ ኣብቲ ማመልከቻ ናይቲ ዝቀረበ ሕጋዊ ወከልቲ ዝምልከት ዝርዝር ሓበሬታ እውን ክሕበር ኣለዎ። ​ኣብ ቀረባ መጻኢ ድማ ናይ ምዕራፍ 2 ወጻኢታትን ፕሮቶኮል ምወላን ክሕተም እዩ እዚ ድማ ነቶም ብህዝባዊ ወጻኢ ናይ ሕጋዊ ወከልቲ ናይ ምርካብ መሰል ዘለዎም ተሳተፍቲ ናይቲ መርመራ ዝርከብ ወጻኢታት ዝርዝር ሓበሬታ ዝህብ እዩ። 

11. እቲ ኣቦ መንበር ኣብ ዝኾነ እዋን ንሓደ ሰብ፡ ትካል ወይ ድማ ንሓደ ኣካል ተሳታፊ ናይቲ መርመራ ንኽኸውን ክዕድሞ ይኽእል እዩ፡ እዚ ድማ ከምኡ ክገብር ተመራጺ ወይ ኣድላዩ ኣብ ዝኾነሉ እዋን ከምኡ እዉን/ ወይ ድማ ንሓደ ሰብ፡ ትካል ወይ ድማ ሓደ ኣካል ኣብ ፍሉይ ኩነታት ዋላ እውን ንኸምዚ ዝኣመሰለ ማዕርግ ዝምልከት ማመልከቻ ኣብ ዘይብሉ እዋን እውን ከይተረፈ ማዕርግ ተሳታፊ ናይ መርመራ ደረጃ ክህቦ ናይ ምውሳን ምርጫ ኣለዎ። 

12. ናይ ግዜ ምንዋሕ ዝምልከት ማመልከቻታት ብመሰረት ብቕዓቶም/ቅቡልነቶም ክርአዩ እዮም ከምኡ ድማ ኣብ ሕጡብ ጽሑፍ 9 ዝተዋህበ ናይ መራኸቢ ዝርዝራት ሓበሬታ ብምጥቃም ናብ ኣማኻሪ ጠበቃ ናይቲ መርመራ ክለኣኽ ኣለዎ።

13. እቲ ማመልከቻ ንምግባር ሓገዝ ዘድልዮም ኣመልከቲ እንተደኣ ኾይኖም ነቲ መርመራ ኣብዚ ክረኽብዎ ይኽእሉ እዮም info@manston.independent-inquiry.uk.

14. ማዕርግ ተሳታፊ ናይ መርመራ ንምሃብ ዝቀርቡ ማመልከቻ ኣብ ምውሳን፡ እቲ ኣቦ መንበር ነቶም ኣብ ላዕሊ ኣብ ሕጡበ-ጽሑፍ 5 ዝተቐመጡ ጉዳያት እንኮላይ ምስ ናይቲ መርመራ መወከሲ ደንቢታትን ከምኡ ድማ ኣብ ነፍሲ ወከፍ ማመልከቻ ጉዳይ ብጉዳይ በብሓደ ከምኡ ዝኣመሰሉ ካልኦት ኣገደስቲ ጉዳያት  ኣብ ግምት የእቱ። ​እታ ኣቦ ወንበር ንውሳነኣ ንምሕጋዝ ተወሳኺ ሓበሬታ ከምዘድሊ እንተሓሲባ፡ ብመንገዲ እቲ ጠበቓ ናብቲ መርመራ ከምኡ ክትሓትት እያ።

15. እቲ ኣቦ ወንበር ንዅሉ እቲ ናይ ማዕርግ ተሳታፊ ናይቲ መርመራ ክወሃብ ዝሓትት ማመልከቻ ብዝተኻእለ መጠን ቀልጢፉ ንምውሳን ዕላማ ጌሩ ይሰርሕ። ​ከከም ኣድላይነቱ ቅዳሕ ናይቲ ናይቲ ኣቦ ወንበር ውሳነ ነቲ ዝምልከቶ ኣመልካቲ ወይ ከኣ ናቶም ሕጋዊ ወኪል ዝወሃብ ክኸዉን እዩ። 

16. ናይቲ መርመራ ተሳታፊ ንምዃን ዝቀረበ ማመልከቻ ዉሳኔ ምስ ረኸበ ወይ ድማ ኣብ ትሕቲ እዚ ፕሮቶኮል እዚ ማዕርግ ተሳታፊ ናይቲ መርመራ ምስ ተዋህበ፡ እቲ ዝምልከቶ ውልቀሰብ ወይ ድማ ትካል ብመሰረት ፕሮቶኮላት ናይቲ መርመራ መንነት ብዘየጋልጽ መንገዲ ኣብ ዝተቐመጠ ዝርዝር ተሳታፊ መጽናዕቲ ክምዝገብ እዩ፡ እዚ ናይ መርመራ ተሳታቲ ዝርዝር ድማ ኣብ መርበብ ሓበሬታ ናይቲ መርመራ ክተሓዝ እዩ።

17. ሓደ ሰብ፡ ትካል ወይ ድማ ሓደ ኣካል ኣብ ሓደ ካብዞም ዝስዕቡ ኣጋጣሚታት ተሳታፊ ናይቲ መርመራ ምዃኑ የቋርጽ፡

· ብኣቦ መንበር ብጽሑፍ ዝተገልጸ ዕለት፡ ወይ ድማ

· እዚ እንተዘይኮይኑ ኣብ መወዳእታ ናይቲ መርመራ። 
ምስጢራውነት
18. ከምቲ ኣብ ሕጡብ ጽሑፍ 6 ናይዚ ፕሮቶኮል ዝተገልጸ፡ ምህላዉ ማዕርግ ተሳታፊ ናይ መርመራ ንሓደ ውልቀሰብ ወይ ትካል ንዝተወሰነ ሓበሬታ ክግለጸሎም/ክወሃቦም የኽእሎም። ​ስለዚ ብግሉጽነት፡ ንእምነትን ንፍትሕን ምኽንያት፡ ተሳተፍቲ ናይቲ መርመራ ከምኡ እዉን ኣፍልጦ ዝተወሃቡ ሕጋውያን ወከልቶምን ነቲ ኣብ ከምዚ ዝኣመሰለ ጽሑፋት ዚርከብ ሓበሬታ ብምስጢር ንምሓዝ ነቲ ናይ መርመራ ምስጢራዊነት ዚገልጽ ቅጥዒ ብምፍራም ኪሰማምዑ ኣለዎም። 
ምምራጽ ኣፍልጦ ዝረኸቡ ሕጋውያን ወከልቲ
19. ምምዛዝ ናይ ኣፍልጦ ዘለዎ ሕጋዊ ወኪል ናይ ሓደ ተሳታፊ ናይቲ ምርመራ ካብቲ ንሓደ ሰብ ወይ ትካል ከም ተሳታፊ ናይቲ መርመራ ንምምዛዝ ዝወሃብ ውሳነ ዝተፈልየ እዩ። 

20. ናይቲ መወከሲ ደምብታት ኣብ ምፍጻም፡ እቲ መርመራ ዘየድሊን ዘይምቹእን ወጻኢታት ክዉገድ ከም ዘለዎ ትግንዘብ እያ፡ እዚ ድማ ንሕጋዊ ወኪል ዝምልከት እዉን ዘጠቓልል እዩ። ​ተሳተፍቲ ናይቲ መርመራ ኣብቲ ዘቅርብዎ ማመልከቻ ንማዕርግ ተሳታፊ ናይቲ መርመራ ኣብ ክንዳኦም ዝዉክሎም ሕጋዊ ወኪል ከም ዝሸሙ እንተደኣ ሓቢሮም፡ እቲ ኣቦ መንበር ንዕላማታት ናይዚ መርመራ ንኸምዚኦም ዝኣመሰሉ ሕጋዊ ወከልቲ ብወግዓዊ ከም ኣፍልጦ ዝረኸቡ ሕጋዊ ወከልቲ ናይቲ መርመራ ክምድቦም እንተደኣ ኾይኑ ክውስን እዩ።

21. እቲ ኣቦ መንበር ነቲ ሕጋዊ ወሊል ንምምዛዝ ዝወስዶ ውሳነ ፡ ከምዚ ዝኣመሰለ ሕጋዊ ተወከልቲ ፡ ኣብ ምድላው ናይ ምስክርነት መግለጺ ወይ ካልእ ናይ ምስክርነት መርትዖ ፡ ብመሰረት እቲ ናይ መርመራ ምዕራፍ 1 ናይ ምስክርነት ፕሮቶኮል ፡ ኣብ ትሕቲ ቀይዲ ንዝርከቡ ውልቀ ሰባት ወይ ድማ ዘድሊ እንተደኣ ኮይኑ ኣብ ምዕራፍ 1 ናይ ምስክርነት መግለጺ ፕሮቶኮል፡ ናይ ምስክር መግለጺ ወይ ካልእ ናይ ምስክር መርትዖ ኣብ ምድላው ክሕግዙ ብተሳታፊ ናይቲ መርመራ መምርሒ ተዋሂብዎም ድዩ ኣይተዋህቦን ኣብ ግምት ዘእተወ ክኸውን ይኽእል። ​ከምዚ ዝኣመሰለ ኣቐዲሙ ዝተዋህበ መምርሒታት ኣብቲ ናይ ኣቦ ወንበር ናይ ምምዛዝ ውሳነ ኣገዳሲ እኳ እንተኾነ ወሳኒ ረቛሒ ግን ኣይክኸውንን እዩ። 

22. እቶም ማዕርግ ተሳታፊ ናይቲ መርመራ ንምዃን ዝግበር ማመልከቻ ከምኡ እዉን ኣብቲ መርመራ ምስ ካልኦት ተሳተፍቲ መርመራ ተመሳሳሊ ነገራት ክካፈሉ ዝኽእሉ ዝምልከት፡ ኣድላዪን ዘይኮነን ተመጣጣኒ ዘይኮነን ወጻኢታት ንምቕናስ ብዝተኻእለ መጠን ነቶም ድሮ በቲ ኣብቲ መርመራ ዝምርመሩ ጉዳያት ተመሳሳሊ ረብሓ ዘለዎም ካልኦት ወገናት ዝተዓቀቡ ሕጋዊ ወከልቲ መምርሒ ክህቡ ይተባብዑ።

23. እቲ ኣቦ ወንበር ንሕጊ 7(2) ናይ መርመራ ሕጊ 2006 ንምስዓብ እያ ዕላማ ጌራ ዘላ፡ ስለዚ ድማ እቶም ተሳተፍቲ ናይቲ መርመራ ብሓደ ኣፍልጦ ዝረኸበ ሕጋዊ ወኪል ክውከሉ ከምዘለዎም ክትእዝዝ ኣለዋ፡ እዚ ድማ ከምዚ ዝስዕብ እንተኾይኑ እዩ ፡
· ኣብ ውጽኢት ናይቲ መርመራ ዘለዎም ድሌታት ተመሳሳሊ ምስ ዝኸዉን፡
· እቶም ክምርኮሱሎም ዝኽእሉ ሓቅታት ተመሳሳልነት ምስ ዝህልዎ፡ ከምኡ እውን
· ብሓባር ክውከሉ ፍትሓውን ግቡእን ምስ ዝኸዉን።
24. እቲ ኣቦ መንበር ንምወላ ኣብ ዘመልክተሉ እዋን ነዚ ዝስዕብ ሓፈሻዊ መምዘኒ ኣብ ግምት ንምእታዉ እዩ ሓሲቡ ዘሎ፡
· ናይቲ ኣመልካቲ ገንዘባዊ ናይ ፋይናንስ ጸጋታት፡ ከምኡ እውን
· እዚ ምፍቃድ/ምሃብ ንረብሓ ንህዝቢ ዝጠቅም እንተኾይኑ። 
25. እቲ ኣቦ መንበር እቶም ተሳተፍቲ ናይቲ መርመራ ብሓደ ሕጋዊ ወኪል ጥራሕ ክውከሉ ከምዘለዎም እንተወሲኑ፡ እቶም ተሳተፍቲ ናይቲ መርመራ ሓደ ግቡእ ሕጋዊ ወኪል ክምድቡ ክሰማምዑ ኣለዎም። ​ከም ኣማራጺ ድማ እንድሕር ደኣ ኣብ ውሽጢ ርትዓዊ ግዜ ኣብ ስምምዕ ክበጽሑ ኣብ ዘይክኣሉሉ እዋን እቲ ኣቦ መንበር ነቶም ዝምልከቶም ተሳተፍቲ ናይቲ መርመራ ከም ኣፍልጦ ዝረኸበ ሕጋዊ ወኪሎም ኮይኑ ክሰርሕ ዝኽእል ግቡእ ሕጋዊ ወኪል ክሸይም እዩ።
ብመሰረት ስልጣን ናይቲ ኣቦ መንበር ብ24 ሕዳር 2025 ዝወጸ።

